Ishatha Yebantfwana

Yekufundza nekubhala

It starts with a story...

Kufundza nekubhala kulomhlaba walamuhla kusisekelo semfundvo nendlela leyimphumelelo leya emphilweni
yebudzala kulomhlaba wanamuhla. Leshatha imema bonkhe bantfu labadzala eNingizimu Afrika yonkhe
kutsi bente siciniseko sekutsi timo letesekela kuphumelela kwebantfwana ekufundzeni kufundza nekubhala,
tinikwa bonkhe bantfwana kute kutsi babe neluhambo Iwekufundza lolunembuyiselo lecondzene nabo ngco
nelwekufundza kufundza nekubhala ngemphumelelo.

Kufundzela kutijabulisa: Bonkhe
1 bantfwana bafanele bafundze
baphindze futsi babhalele kutijabulisa
kuphela nekutenetisa emakhaya akubo
kanye naletinye tilwimi letengetiwe
kusukela basesebancane kuya embili.

2 Tindzaba: Bonkhe bantfwana

bafanele batfole ematfuba njalo
nje ekutsi balalele, bafundze babuye
bakhulume ngetindzaba taseNingizimu
Afrika, tase-Afrika netasemhlabeni
wonkhe jikelele.

3 Kuhambahamba bahlole umhlaba:
Bonkhe bantfwana bafanele
kutsi onkhe malanga batfole onkhe
ematfuba ekutsi basebentise kufundza
kanye nekubhala kute kutsi kubasite
bahlolisise imphilo bangaseluhlangotsini
Iwekucabanga nelalokungiko mbamba.
Lamatfuba abenta bakwati kutsi bafundze
ngabo nangalabanye babe futsi
bahlolisisa indzawo yabo legucukako
emhlabeni nekutsi futsi bangalifaka kanjani
ligalelo kuloko.

4 Inshisekelo: Bantfwana bayo
yonkhe iminyaka yebudzala
badzinga kutsi bantfu babafundzele
ngetindlela letitabafaka inshisekelo
yekutsi bafune kutifundzela bona
ngekwabo. Emalunga emndeni ekhaya,
bothishela emaklasini abo nalabasebenta
kumitapolwati yendzawo neyasetikolweni
bafanele kutsi bahlale njalo nje bafundzela
bantfwana ngekuphimisa kakhulu.

5 Bantfu labatibonelo letinhle:
Bantfu labadzala bafanele

bakhombise bantfwana kufundza

nekubhala. Bantfwana badzinga kubona

bantfu labadzala ekhaya nasesikolweni,

nasemimangweni yabo basebentisa

kufundza kanye nekubhala kute

bente tintfo tenteke, kute

bafundze nekutijabulisa.

Kufundza kubhala nekufundza

kufundza: Bonkhe bantfwana
esikolweni banelilungelo lekufundziswa
kufundza nekufundziswa kubhala
bothishela labanemakhono nenshisekelo
labachumana nabo ngelu/tilwimi
labalu/tivisisako, babakhombe tindzaba
letimnandzi nemibhalo lebachazako
njengencenye yekufundza kwabo.

7 Sikhatsi nendzawo: Bantfwana

bafanele bahlale banikwa sabo
sikhatsi lesenele sekutsi baphumule,
bakhululeke futsi bafundze. Badzinga
tindzawo letite umsindvo labangentela
kuto loku.

8 Kufinyelela kulokutawufundvwa:
Bantfwana badzinga kutsi batitfole
kalula tintfo letehlukene tekufundza
netekubhala kusimondzawo labakuso.
Badzinga kufinyelela kutindzaba
letinyenti labangakhetsa kuto- naletinye
tincwadzi, tingaba tesikolwa, noma
tibolekwe esikolweni nakumitapolwati
yemmango dvutane nalapho bahlala
khona. Baphindze futsi badzinga kutsi
batungeletwe yimibhalo lebhalwe
ngetilwimi labatatiko nalabativisisako.

9 Tincwadzi letifakana inshisekelo:
Bantfwana banelilungelo

lekutfola tincwadzi letisezingeni lelifanele
letinembhalo nemidvwebo lesezingeni
lelisetulu, tibekandzaba letichazanako
nelwatiso lolubenta kutsi bakhulume
ngalo. Tincwadzi letisezingeni lelifanele
“tingenta” bantfwana bente kufundza
kube ngumkhuba lomuhle wemphilo

yabo yonkhe.
1 O Kukhetsa lokutawufundvwa:
Bantfwana badzinga kutsi
banikwe ematfuba ekutsi batikhetsele
loko labafuna kukufundza futsi ngaletinye
tikhatsi bakhonjwe indlela bantfu
labadzala. Kutikhetsela kusita bantfwana
kutsi babe bafundzi labavutsiwe ngoba
kubenta kutsi batfole indlela letsite
yekukhetsa tincwadzi letibachazako.

1 1 Kukhutsatwa: Bantfwana
badzinga kutsi bahalaliselwe
kuyo yonkhe imitamo yabo yekufundza
neyekubhala bantfu labadzala
labasetimphilweni tabo nekutsi
bakhutsatwe kutsi bachubeke nekukhulisa
kusebentisa lulwimi lolubhaliwe
nalolukhulunywako. Eluhambeni lwabo
Iwekwati kufundza nekubhala, bantfwana
ngalesinye sikhatsi batawutfola tintfo
kahle kantsi ngalesinye sikhatsi angeke
batitfole kahle. Loku, nakuhlanganiswa
nekukhutsatwa, ngiyo indlela lesifundza
ngayo sonkhe.




